
Inngangur	
	
Leiðbeinandi tilmælum þessum er ætlað að varpa ljósi á þau atriði og umgjörð sem eftirlitsskyldir aðilar skv. 1. mgr. 2. gr. laga nr. 87/1998 um opinbert eftirlit með fjármálastarfsemi ættu að gæta að við útvistun verkefna í starfsemi sinni. Samhliða falla úr gildi eldri leiðbeinandi tilmæli nr. 6/2014 um útvistun hjá eftirlitsskyldum aðilum.
Við gerð tilmælanna var höfð hliðsjón af viðmiðunarreglum evrópsku bankaeftirlitsstofnunarinnar um útvistun (EBA/GL/2019/02) frá 25. febrúar 2019, viðmiðunarreglum evrópsku vátrygginga- og lífeyrissjóðaeftirlitsstofnunarinnar um stjórnkerfi vátryggingafélaga (EIOPA-BoS-14/253) frá 1. janúar 2014 og framseldri reglugerð ESB 2015/35 Solvency II frá 10. október 2014, þá einkum 274. gr. hennar.
Ákvæði um útvistun einstakra verkefna hjá eftirlitsskyldum aðilum er að finna víðsvegar í tilmælum fjármálaeftirlits Seðlabanka Íslands og öðrum tilmælum Evrópusambandsins sem hafa verið tekin upp í íslenskan rétt. Með tilmælum þessum er leitast við að tilgreina helstu meginreglur sem fjármálaeftirlitið telur æskilegt að eftirlitsskyldir aðilar fari eftir við gerð útvistunarsamninga og tilhögun útvistunar að öðru leyti.
Hafa ber í huga að önnur sértækari tilmæli og viðmiðunarreglur sem gilda um starfsemi eftirlitsskyldra aðila hafa nú þegar að geyma ákvæði um útvistun. Áréttað er að ákvæði tilmæla þessara taka við þar sem þeim sleppir. 


[bookmark: _Toc403129802][bookmark: _Toc152073358][bookmark: _Toc181278726][bookmark: _Hlk127876688]Gildissvið
[bookmark: _Toc403129803][bookmark: _Toc403129804]Leiðbeinandi tilmæli þessi gilda um útvistun eftirlitsskyldra aðila skv. 2. gr. laga nr. 87/1998 um opinbert eftirlit með fjármálastarfsemi að undanskildum þeim aðilum sem falla undir fyrrgreindar viðmiðunarreglur EBA um útvistun.[footnoteRef:2] [2:  	Aðilar sem falla undir viðmiðunarreglur EBA eru fjármálafyrirtæki, greiðslustofnanir og rafeyrisfyrirtæki og eru þeir undanskildir þessum tilmælum.] 

[bookmark: _Toc152073359][bookmark: _Toc181278727]Skilgreiningar
[bookmark: _Toc403129806][bookmark: _Toc403129807]Í tilmælum þessum merkir:
[bookmark: _Toc403129808]Útvistun: Fyrirkomulag þar sem þjónustuveitandi tekur að sér verkefni eða þjónustu sem almennt fellur innan verksviðs hins eftirlitsskylda aðila.[footnoteRef:3] [3:  	Við mat á því hvort tiltekið verkefni/þjónusta teljist til útvistunar horfir fjármálaeftirlitið til 3. kafla viðmiðunarreglna evrópsku bankaeftirlitsstofnunarinnar um útvistun nr. 2019/02 og viðmiðunarreglna evrópsku vátrygginga- og lífeyrissjóðaeftirlitsstofnunarinnar um stjórnkerfi vátryggingafélaga nr. 14/253.] 

[bookmark: _Toc403129809]Þjónustuveitandi: Sá sem veitir þjónustu, aðstöðu eða sinnir verkefnum fyrir hönd eftirlitsskylds aðila.
[bookmark: _Toc403129810]Mikilvæg verkefni (e. critical or important functions):[footnoteRef:4] [4:  	Við mat á því hvað teljist til mikilvægra verkefna lítur fjármálaeftirlitið m.a. til 4. kafla viðmiðunarreglna evrópsku bankaeftirlitsstofnunarinnar um útvistun nr. 2019/02 og 11. kafla viðmiðunarreglna evrópsku vátrygginga- og lífeyrissjóðaeftirlitsstofnunarinnar um stjórnkerfi vátryggingafélaga nr. 14/253.] 

[bookmark: _Toc403129811]Lykilstarfssvið eftirlitsskylds aðila, t.a.m. eigna- og áhættustýring, og þegar við á innri endurskoðun, regluvarsla og starfssvið tryggingastærðfræðings. 
[bookmark: _Hlk130472325][bookmark: _Toc403129812]Önnur verkefni sem eru nauðsynleg til að eftirlitsskyldur aðili geti tryggt rekstrarsamfellu og/eða uppfyllt skyldur samkvæmt lögum og stjórnvaldsfyrirmælum.
[bookmark: _Toc403129813]Önnur starfsemi sem krefst starfsleyfis.
[bookmark: _Toc403129814]Verkefni sem hafa veruleg áhrif á m.a. áhættustýringu og fjárhagslega afkomu eftirlitsskyldra aðila.
Keðjuútvistun: Þegar þjónustuveitandi útvistar verkefnum áfram, í heild eða að hluta, til þriðja aðila.
Frávik: Ófyrirséð atvik sem hefur áhrif á eða getur haft áhrif á framkvæmd hins útvistaða verkefnis.
Alvarlegt frávik: Ófyrirséð atvik sem hefur áhrif á eða getur haft áhrif á starfsemi hins eftirlitsskylda aðila sem gæti haft neikvæð áhrif á rekstrarsamfellu eða komið í veg fyrir að eftirlitsskyldur aðili geti uppfyllt uppfyllt skyldur samkvæmt lögum og stjórnvaldsfyrirmælum.
Útgönguáætlun: Skrifleg áætlun eftirlitsskylds aðila sem felur í sér viðbrögð við aðstæðum sem geta komið í veg fyrir að útvistuðum verkefnum verði sinnt með fullnægjandi hætti. 
[bookmark: _Toc403129827][bookmark: _Toc152073360][bookmark: _Toc181278728][bookmark: _Toc403129828]Stjórnun, ábyrgð og takmarkanir á útvistun
Stjórn eftirlitsskylds aðila ber ábyrgð á að öll útvistuð verkefni uppfylli þau viðmið sem koma fram í tilmælum þessum. Stjórn ber að gera viðeigandi ráðstafanir til að hin útvistaða starfsemi sé starfrækt í samræmi við tilmæli þessi. 
Verkefnum sem lúta að grundvallarþáttum í rekstri eftirlitsskylds aðila ætti ekki að útvista til þriðja aðila. Með grundvallarþáttum í rekstri eftirlitsskylds aðila er m.a. átt við mörkun áhættustefnu, áhættuvilja og áhættuþolmarka. Með hliðsjón af framangreindu má því ekki útvista stjórnunarstörf, s.s. stefnumörkun og reglusetningu eftirlitsskylda aðilans m.t.t. áhættusniðs og áhættustýringar, eftirlitshlutverki stjórnar og endanlegri ábyrgð gagnvart viðskiptavinum og eftirlitsaðilum.
Eftirlitsskyldum aðilum er óheimilt að útvista starfsemi sem háð er starfsleyfi frá fjármálaeftirlitinu nema þjónustuveitandi hafi sambærilega heimild og hinn eftirlitsskyldi aðili til að veita þjónustuna eða sinna viðkomandi verkefni.
Eftirlitsskyldir aðilar ættu að gera viðeigandi ráðstafanir til þess að tryggja að útvistunin leiði ekki til þess að gæði verkefna eða þjónustu verði lakari en ef ekki hefði komið til útvistunar.
Endanleg ábyrgð á framkvæmd allra útvistaðra verkefna og þeirri áhættu sem þeim kann að fylgja hvílir ávallt á stjórn hins eftirlitsskylda aðila. Slíkri ábyrgð verður ekki útvistað.
Eftirlitsskyldir aðilar ættu að búa yfir fullnægjandi hæfni og viðeigandi mannauði til að tryggja fullnægjandi eftirlit með útvistuðum verkefnum. 
Stjórn eftirlitsskylds aðila ætti að tryggja greiningu, stýringu og mildun áhættu vegna útvistunar, sér í lagi, en takmarkast ekki við, rekstraráhættu sem felst í útvistun. 
Hýsing gagna og eignarréttur. Öll gögn og upplýsingar ætti að hýsa innan Evrópska efnahagssvæðisins, nema sérstaklega sé heimilað að þau séu hýst annars staðar. Þó ætti aðeins heimila það í þeim ríkjum sem samþykkt hafa persónuverndarstefnu ESB, eða ef um örugga dulkóðun gagna sé að ræða, þó aðeins ef lagaumhverfi þess ríkis sem um ræðir hindri ekki aðgang opinberra eftirlitsaðila að gögnum samkvæmt sömu heimildum og ef gögnin væru hýst hjá eftirlitsskylda aðilanum. Einnig þarf að ganga úr skugga um að gögnin séu aðgengileg þjónustukaupanda hvenær sem er á gildistíma samningsins og við lok hans.
[bookmark: _Toc403129848][bookmark: _Toc152073361][bookmark: _Toc181278729][bookmark: _Toc403129849]Útvistunarstefna
[bookmark: _Toc403129850]Stjórn eftirlitsskylds aðila sem hyggst útvista einhverjum þáttum starfseminnar ætti að setja skriflega stefnu, hvort sem útvistun nær til mikilvægra verkefna eða ekki, jafnvel þótt verkefnum sé útvistað innan sömu samstæðu eða ekki.
Stjórn ætti að samþykkja, endurskoða og uppfæra reglulega skriflega útvistunarstefnu og tryggja framkvæmd hennar. Ákvarðanir um útvistun mikilvægra verkefna eða lykilstarfssviða ætti að bera undir stjórn til samþykktar. 
Stjórn eftirlitsskylds aðila ákveður viðmið í útvistunarstefnu fyrir ásættanlega áhættu tengda útvistun með tilliti til starfsemi og umfangs viðkomandi aðila. Endurskoða þarf viðmiðin með reglubundnum hætti.
[bookmark: _Toc403129851][bookmark: _Toc403129852]Útvistunarstefna ætti m.a. að fela í sér umfjöllun um eftirfarandi almenn atriði: 
1. [bookmark: _Toc403129853]Afstöðu til þess hvaða áhrif útvistun hefur á starfsemi fyrirtækisins og þá áhættuþætti sem snúa að því, s.s. rekstraráhættu, orðsporsáhættu og samþjöppunaráhættu, skv. áhættumati eftirlitsskylds aðila;
[bookmark: _Toc403129854][bookmark: _Toc403129855]Afstöðu til aðgerða sem gripið skal til ef óvissa skapast um starfsemi þjónustuveitanda sem getur haft neikvæð áhrif á getu þjónustuveitanda til að sinna hinu útvistaða verkefni;
[bookmark: _Toc403129856]Afstöðu til þess hvernig og undir hvaða kringumstæðum samningi um útvistun verði sagt upp;
[bookmark: _Toc403129858]Afstöðu til þess hvernig ákvörðun um útvistun verður tekin;
[bookmark: _Toc403129859]Afstöðu til þess hvaða kröfur eftirlitsskyldur aðili gerir til þjónustuveitanda;
[bookmark: _Toc403129860]Afstöðu til þess hver leggur mat á kröfur til þjónustuveitanda, sbr. e. lið;
[bookmark: _Toc403129861]hvernig þjónustuveitandi kemur upplýsingum um útvistuð verkefni á framfæri við eftirlitsskyldan aðila;
Umfjöllun um að skilgreina þurfi í samningi hver ber ábyrgð á hverju útvistuðu verkefni og hlutverk ábyrgðaraðilans.
Hvernig eftirliti með útvistuðum verkefnum skuli háttað;
[bookmark: _Toc403129862]Afstöðu til þess hvernig fylgst verði með mögulegum breytingum á skipulagi og eignarhaldi þjónustuveitanda og hvaða fulltrúi hins eftirlitsskylda aðila fylgist með því;
Áætlun um viðbrögð við vanefndum af hálfu þjónustuveitanda.
[bookmark: _Toc403129815][bookmark: _Toc152073362][bookmark: _Toc181278730][bookmark: _Toc403129816]Forkröfur útvistunar – aðgæsluskylda við upphaf útvistunar
Eftirlitsskyldir aðilar skulu leggja fyrirfram mat á það hvort fyrirkomulag við þjónustuveitanda geti fallið undir skilgreiningu um útvistun. Við slíkt mat ætti m.a. að líta til þess hvort þjónusta eða verkefni, í heild eða að hluta, sem unnið verður af þjónustuveitanda verði framkvæmt með reglubundnum eða viðvarandi hætti. Þá ætti að leggja mat á hvort þjónusta eða verkefni falli að jafnaði innan verksviðs eftirlitsskylds aðila óháð því hvort eftirlitsskyldur aðili hafi veitt viðkomandi þjónustu eða unnið verkefnið áður.
Huga ætti sérstaklega að því hvort um mikilvæga starfsemi er að ræða, sbr. kafla 10, þar sem auknar kröfur eru gerðar til aðgætni þeirra verkefna.
Þegar fyrirkomulag samnings við þjónustuveitanda nær til tveggja eða fleiri þjónustuþátta ættu eftirlitsskyldir aðilar að áhættumeta sjálfstætt alla þætti fyrirkomulagsins, þ.m.t. með áreiðanleikakönnun á þjónustuveitanda. 
Útvistun skal hagað þannig að hún samræmist þeim lögum, reglugerðum, reglum, útvistunarstefnu og öðrum viðmiðum sem um starfsemi viðkomandi eftirlitsskylds aðila gilda, þ.á m. ákvæðum um eðlilega og heilbrigða viðskiptahætti á viðkomandi markaði, með traust, trúverðugleika og öryggi að leiðarljósi.
Áður en ákvörðun um útvistun er tekin ber eftirlitsskyldum aðilum að tryggja eftirfarandi:
1. Að útvistunin komi ekki í veg fyrir góða stjórnarhætti eftirlitsskylda aðilans;
Að hugað sé að mögulegum hagsmunaárekstrum við útvistunaraðila;
Að útvistunin skaði ekki orðspor eftirlitsskylda aðilans;
Að útvistunin feli ekki í sér óþarfa áhættu fyrir rekstur hins eftirlitsskylda aðila;
Að möguleikar eftirlitsskylda aðilans til þess að fylgjast með og stýra útvistuðum verkefnum eða þjónustu séu hvorki skertir né torveldaðir;
Að möguleikar til innra eftirlits, þ.á m. með tilliti til hlutverks stjórnar og endurskoðunarnefndar, séu hvorki skertir né torveldaðir;
Að möguleikar fjármálaeftirlitsins til eftirlits séu hvorki skertir né torveldaðir;
Að samfelld og fullnægjandi þjónusta við viðskiptavini sé ekki skert.
[bookmark: _Toc152073363][bookmark: _Toc181278731]Áhættumat og viðbúnaðarumgjörð
Stjórn eftirlitsskylds aðila ætti að tryggja að framkvæmt sé áhættumat vegna útvistunar.
Áhættumat rekstraráhættu ætti að fela í sér greiningu og mat á áhættu vegna útvistunar, þar með talið áhættu vegna samþjöppunar, orðsporshnekkis og fjárhagslegrar áhættu sem fólgin er í því að leysa til sín útvistuð verkefni. Stjórn ætti að sjá til þess að innan hins eftirlitsskylda aðila sé til staðar ferli til að vakta áhættu og lágmarka líkur á að hún raungerist.
Stjórn eftirlitsskylds aðila ætti að tryggja að áhættumat sé endurskoðað með reglubundnum hætti, sérstaklega ef tilefni er til t.a.m. komi til breytinga sem áhrif hafa á öryggi útvistaðra verkefna, sé áhætta metin sem tengist útvistun vegna starfsemi aðilans. Við endurskoðun áhættumats ætti m.a. að líta til frávikatilkynninga sem borist hafa frá þjónustuveitanda, sbr. ákvæði 11.4.
Framkvæmd og niðurstaða áhættumats ætti að vera skjalfest, ásamt tillögum til úrbóta þar sem þörf er á og eftirfylgni vegna úrbóta.
Í kjölfar áhættumats ætti eftirlitsskyldur aðili að skilgreina með skýrum hætti aðgerðir sem grípa þarf til vegna þeirrar áhættu sem greind hefur verið. Tryggja þarf að ábyrgð vegna úrbóta sé skýr og þeim fylgt eftir.
Þá ætti eftirlitsskyldur aðili að setja upp viðbúnaðaráætlun sem byggir á niðurstöðu áhættumats og eftirfylgni þess reglulega, þó ekki sjaldnar en á þriggja ára fresti. 
[bookmark: _Toc403129863][bookmark: _Toc152073364][bookmark: _Toc181278732][bookmark: _Toc403129857]Samningur um útvistun
[bookmark: _Toc403129865]Samningur um útvistun ætti að vera skriflegur og innihalda ákvæði um réttindi og skyldur aðila.
Samningur um útvistun mikilvægra verkefna ætti að lágmarki að innihalda eftirfarandi: 
1. [bookmark: _Toc403129866]Ítarleg lýsing á hinu útvistaða verkefni;
1. Umfjöllun um gildistíma, upphafsdagsetningu, endurskoðun samnings og þar sem við á lokadagsetningu samnings;
1. Umfjöllun um lagaskil, þar sem við á;
1. Skýr afstaða til keðjuútvistunar. Í samningi ætti að kveða á um hvort keðjuútvistun sé heimil og ef svo er ætti að tryggja að keðjuútvistun uppfylli tilmæli þessi;
1. Umfjöllun um hvar hinum útvistuðu verkefnum verður sinnt og ef við á, hvar gögn vegna útvistaðra verkefna verða unnin og vistuð;
1. Umfjöllun um hvernig þjónustuveitandi hyggst gæta að gagnaöryggi og uppfylla kröfur um persónuvernd samkvæmt lögum og stjórnvaldsfyrirmælum, þar sem við á;
1. [bookmark: _Toc403129867]Ítarleg umfjöllun um þær kröfur sem þjónustuveitandi þarf að uppfylla til að verkefninu sé talið sinnt á fullnægjandi hátt. Eftirlitsskyldur aðili ætti að setja framangreindar kröfur fram bæði á megindlegan og eigindlegan hátt (e. qualitative og quantitative), þannig að unnt sé að hafa virkt eftirlit með hinu útvistaða verkefni;[footnoteRef:5] [5: . 	Hafa ber hliðsjón af komandi tæknistaðli um þjónustuveitendur sem settur verður undir DORA.] 

1. [bookmark: _Toc403129868]Umfjöllun um hlutverk og ábyrgð eftirlitsskylda aðilans annars vegar og þjónustuveitanda hins vegar. Þar á meðal umfjöllun um aðgang eftirlitsskylda aðilans að gögnum félagsins hjá þjónustuveitanda og að hinn eftirlitsskyldi aðili teljist eigandi þeirra gagna og afurða sem varða útvistunarsamninginn; 
1. Aðgangur fjármálaeftirlitsins að gögnum og upplýsingum eftirlitsskylda aðilans í vörslum þjónustuveitanda ásamt aðgangi að starfsstöð og starfsmönnum þjónustuveitandans m.a. í þeim tilgangi að kanna framkvæmd verkefna sem unnin eru fyrir eftirlitsskylda aðilann;
1. Umfjöllun um hvaða ábyrgðaraðili innan eftirlitsskylda aðilans ber ábyrgð á eftirliti með því verkefni sem útvistað er og að þjónustuveitandi uppfylli allar þær kröfur sem gerðar eru til eftirlitsskylda aðilans vegna verkefnisins. Sá aðili sem ber ábyrgð á eftirliti innan eftirlitsskylda aðilans verður að hafa næga þekkingu á hinu útvistaða verkefni til að geta haft eftirlit með því. Við tilgreiningu ábyrgðaraðila ætti að tiltaka starfstitil eða starfssvið innan viðkomandi fyrirtækis;
1. Afstaða til þess hvort að þjónustuveitanda beri að hafa í gildi ábyrgðartryggingu vegna tjóns sem kann að leiða af störfum hans í þágu hins eftirlitsskylda aðila og ef svo er hverjar séu lágmarkskröfur til slíkra trygginga;
1. [bookmark: _Toc403129869][bookmark: _Toc403129870]Umfjöllun um aðgang regluvarðar, ytri og innri endurskoðanda eftirlitsskylda aðilans að öllum gögnum er varða útvistaða verkefnið ásamt aðgangi að starfsstöð og starfsmönnum þjónustuveitandans í þeim tilgangi að kanna framkvæmd verkefna sem unnin eru fyrir eftirlitsskylda aðilann;
1. [bookmark: _Toc403129871]Umfjöllun þess efnis að þjónustuveitanda sé skylt að tilkynna eftirlitsskylda aðilanum, eða fjármálaeftirlitinu, um allar verulegar breytingar í rekstri sínum, sem geta haft áhrif á getu hans til að sinna útvistaða verkefninu, ákvæði um uppsögn útvistunar samkvæmt fyrirfram ákveðnum uppsagnarfresti sem og ákvæði um fyrirvaralausa uppsögn á samningi komi upp sérstakar aðstæður sem leiða til þess að fjármálaeftirlitið fari fram á slíkt;
1. Ákvæði um skyldu þjónustuveitanda til að upplýsa eftirlitsskylda aðilann um frávik á útvistaðri þjónustu; 
1. [bookmark: _Toc403129872]Ákvæði um útgönguáætlun (e. exit strategy) eftirlitsskylda aðilans;
1. [bookmark: _Toc403129873]Ákvæði um úrlausn ágreinings á milli samningsaðila;
1. Ákvæði um trúnaðar- og þagnarskyldu þjónustuveitanda um þau verkefni sem honum eru falin, sbr. þagnarskylduákvæði í viðeigandi sérlögum;
1. Ákvæði um hvernig þessi tilmæli verða uppfyllt, þ.á m. um varðveislu og meðhöndlun gagna og frávikatilkynningar.
[bookmark: _Toc152073365][bookmark: _Toc181278733]Hæfi aðila
Hæfi eftirlitsskylds aðila
[bookmark: _Toc403129818]Eftirlitsskyldur aðili ætti að gæta þess að innan hans sé ávallt næg yfirsýn og kunnátta til þess að unnt sé að hafa eftirlit með útvistuninni og taka yfir framkvæmd útvistaðra verkefna eða útvista þeim til annars þjónustuveitanda ef nauðsyn krefur.
[bookmark: _Toc403129847]Hæfi þjónustuveitanda
Eftirlitsskyldur aðili ætti að gæta þess að þjónustuveitandi sem tekur að sér verkefni og starfsmenn hans sinni störfum sínum af heilindum, hafi næga sérþekkingu, menntun og reynslu til þess að geta sinnt verkefnunum á fullnægjandi hátt.
[bookmark: _Toc152073366][bookmark: _Toc181278734]Hagsmunaárekstrar
Stjórn eftirlitsskylds aðila ætti að gæta að því að útvistun verkefna feli ekki í sér óþarfa hættu á hagsmunaárekstrum. 
Stjórn ætti að setja sér verklagsreglur eða stefnu[footnoteRef:6] vegna mögulegra hagsmunaárekstra og hvernig bregðast skuli við þeim hagsmunaárekstrum sem kunna að koma upp.  [6: . 	Sbr. m.a. 5. mgr. 258. gr. framseldrar reglugerðar ESB 2015/35 Solvency II, sbr. 3. gr. reglugerðar 590/2017 um eftirlitskerfi með áhættu lífeyrissjóða.] 

Smærri aðilar ættu að sýna sérstaka aðgæslu við aðgreiningu starfa enda eykst hætta á hagsmunaárekstrum þar sem ekki er hægt að tryggja fullnægjandi aðgreiningu starfa. Því ætti að leita allra leiða til að fá aukið rýni[footnoteRef:7] á mikilvæg verkefni eftirlitsskylda aðilans.  [7: . 	Four eyes principle.] 

[bookmark: _Toc403129834][bookmark: _Toc152073367][bookmark: _Toc181278735]Auknar kröfur vegna útvistunar mikilvægra verkefna
[bookmark: _Toc403129835][bookmark: _Toc403129836]Eftirlitsskyldur aðili ætti að gæta sérstakrar varkárni við útvistun mikilvægra verkefna. Þá ætti eftirlitsskyldur aðili að gæta þess að ákvarðanir um útvistun mikilvægra verkefna séu byggðar á viðskiptalegum forsendum en ekki á stjórnunartengslum eða öðrum hagsmunatengslum. 
 Með vísan til 1. mgr. 9. gr. laga nr. 87/1998 um opinbert eftirlit með fjármálastarfsemi ætti að upplýsa fjármálaeftirlitið tímanlega um útvistun mikilvægra verkefna og breytingar sem verða á þeirri útvistun. 
[bookmark: _Toc152073368][bookmark: _Toc181278736][bookmark: _Toc403129837]Framkvæmd útvistunar (viðvarandi aðgæsluskylda) og eftirlit
Endanleg ábyrgð á framkvæmd allra útvistaðra verkefna og þeirri áhættu sem þeim kann að fylgja hvílir ávallt á stjórn hins eftirlitsskylda aðila. Slíkri ábyrgð verður ekki útvistað. Í því samhengi ætti eftirlitsskyldur aðili að tryggja, með reglubundnum hætti, að framkvæmd útvistunar sé ávallt í samræmi við útvistunarstefnu, áhættumat og uppfylli skilgreind þjónustuviðmið í viðeigandi útvistunarsamningi sem um þjónustuna gildir. Við framkvæmd útvistunar ætti eftirlitsskyldur aðili einnig að tryggja að forkröfur samkvæmt 5. kafla séu ávallt uppfylltar. 
Eftirlitsskyldur aðili ætti að gæta þess að aðgangur fjármálaeftirlitsins að gögnum og upplýsingum eftirlitsskylds aðila í vörslum hjá þjónustuveitanda sé sá sami og ef þau gögn og upplýsingar væru í vörslu eftirlitsskylda aðilans sjálfs.
Eftirlitsskyldur aðili ætti að halda uppfærða skrá yfir alla útvistaða þjónustu til að auka yfirsýn,, öryggi og gagnsæi. Gera ætti greinarmun á mikilvægum útvistuðum verkefnum og öðrum verkefnum í slíkri skrá.
Eftirlitsskyldur aðili ætti að halda skrá yfir öll frávik sem orðið hafa á framkvæmd útvistaðra verkefna, óháð uppruna. Slík skráning ætti m.a. að innihalda upplýsingar um orsakir frávika og viðbrögð við þeim. Fjármálaeftirlitið getur kallað eftir slíkri frávikaskrá.
Fjármálaeftirlitið beinir því til eftirlitsskyldra aðila að fela innri endurskoðanda eða óháðum aðila að gera úttekt á fylgni við þessi tilmæli. Æskilegt er að slík úttekt sé framkvæmd á þriggja ára fresti. Mikilvægt er að framkvæmd úttektaraðila sé með skipulögðum og markvissum hætti og fylgi almennt þekktri og viðurkenndri aðferðafræði. Þá ætti slík úttekt að vera tekin fyrir á fundi stjórnar til upplýsinga og eftirfylgni, ef við á.
[bookmark: _Toc403129838]Fjármálaeftirlitið getur tekið til athugunar hvort útvistun verkefna samræmist ákvæðum þeirra laga sem gilda um starfsemi hins eftirlitsskylda aðila, þ.á m. 1. mgr. 8. gr. laga um opinbert eftirlit með fjármálastarfsemi sem kveður á um að starfsemi eftirlitsskyldra aðila sé í samræmi við lög, reglugerðir, reglur eða samþykktir sem um starfsemina gilda og að starfsemin sé að öðru leyti í samræmi við eðlilega og heilbrigða viðskiptahætti. Við slíka skoðun myndi fjármálaeftirlitið m.a. líta til eftirfarandi þátta:
1. [bookmark: _Toc403129839][bookmark: _Toc403129840]Tegundar, eðlis og umfangs útvistaðs verkefnis eða þjónustu.
[bookmark: _Toc403129841]Eðlis þeirra verkefna eða þjónustu sem er útvistað.
[bookmark: _Toc403129842]Sérstakra aðstæðna sem lúta að þjónustuveitanda og stöðu hans á markaði.
[bookmark: _Toc403129843]Tímalengd útvistunarsamnings.
[bookmark: _Toc403129844]Hagsmunaárekstra sem kunna að myndast vegna útvistunarinnar.
[bookmark: _Toc403129845]Möguleika þjónustuveitanda til að hafa áhrif á ákvarðanir hins eftirlitsskylda aðila.
Landfræðilegrar staðsetningar þjónustuveitanda.
[bookmark: _Toc152073369][bookmark: _Toc181278737]Útgönguáætlun
Eftirlitsskyldir aðilar sem hyggjast útvista verkefnum í heild eða að hluta skulu setja sér skriflega útgönguáætlun, sem ætti a.m.k. að fjalla um viðbrögð við eftirfarandi tilvikum:
1. Uppsögn á útvistunarsamningi;
Vanefndir þjónustuveitanda á útvistunarsamningi;
Rýrnun á gæðum útvistaðrar þjónustu;
Ómöguleiki þjónustuveitanda til að sinna útvistuðum verkefnum;
Þegar útlit er fyrir að óbreytt og viðvarandi fyrirkomulag útvistunar kunni að fela í sér aukna áhættu.
[bookmark: _Toc403129877][bookmark: _Toc152073370][bookmark: _Toc181278738][bookmark: _Toc403129878]Keðjuútvistun
[bookmark: _Toc403129879]Eftirlitsskyldur aðili ætti aðeins að samþykkja keðjuútvistun ef keðjuþjónustuveitandi samþykkir að gangast undir skilyrði samnings við þjónustuveitanda.
[bookmark: _Toc403129880]Eftirlitsskyldur aðili ætti aðeins að samþykkja keðjuútvistun ef keðjuþjónustuveitandi er jafn hæfur eða hæfari til verksins en þjónustuveitandi.
Áður en eftirlitsskyldur aðili samþykkir keðjuútvistun ætti hann að meta sjálfstætt þá áhættu sem í keðjuútvistun felst, þ.á m. hvort keðjuútvistunin dragi úr möguleikum þjónustuveitanda til þess að efna útvistunarsamning að fullu og aðgengi eftirlitsskylda aðilans til eftirlits. 

